
వాలు మగఁటిమి నాఖేట ఖేలనంబు

జరుపు నాగావనీశుండు జనకు భంగి





11. రాజసౌధములు - ప్రథమపాదాంత, ద్వితీయపాదాది వర్ణములు “రామా" అని యుండవలయును. - మత్తకోకిల




మోదముంగలిగించువస్తు లమోఘపుణ్యమునిచ్చు రా 

మాది దైవతవిగ్రహంబులు నద్భుతావహముల్, సమ 

స్తాదృతంబులు శిల్పముల్, ప్రమదాస్పదంబులు చిత్రశ

య్యాదికంబులు, వొల్చు, రాణ్మణి హర్మ్యపాళి సుధీనిధీ!





12. శ్రీ రాజావారి దేవీ పూజ




మన మంబాపదయుగళం 

బున నేకాగ్రతను నిల్పి, పుష్పాక్షతలన్ 

గొని నామావళితోడన్

జనపతి వూజింప, దేవి సంతసమొందెన్





13. సమస్య : కాముఁడు వెన్నెలల్ గురిసెఁ గంతుఁడు బాణములేసెనెచ్చెలీ




నామదినాటుకొన్న యలనాఁడు మొదల్ ప్రిదులంగబోవఁదా 

కోమలమూర్తి రూప, మొనగూడదు కార్యము, నిల్వదింకనా

నీమము, కోకిలంబదె ఖణిల్లని ఱంకెలువేసె, రోహిణీ 

కాముఁడు వెన్నెలల్ గురిసెఁగంతుఁడు బాణములేసెనెచ్చెలీ





14. ధర్మరాజే, ప్రకృతప్రభువుగా జనించి బేతాళునిఁ బూజించుచున్నట్లు




శరసంఘాతమునున్, ధనుఃప్రకరమున్, సంప్రీతిరక్షించి, యా 

దరువై యెప్పిన భూతనాయకుని బేతాళుం గడుంగొల్చి ద్వా 

పరమందయ్యది చాల కిక్కలిని గొల్వంబూని యప్పాండు భూ 

వర పుత్రాగ్రణి నీవుగా నిటు జనింపంబోలు నాగాధిపా!

		 ఈ పేజీలో చివరి మార్పు 25 ఆగస్టు 2020న 02:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

